
Мы более 10 лет стоим на страже
интересов водителей и пешеходов!

Помощь в возврате водительского
удостоверения. В судебном порядке.

ТАТАРСТАНДА АВЫЛ ХЕЗМӘТЧӘННӘРЕ ӨЧЕН АГРОСЕМЭКСПЕРТ
ПРОГРАММАСЫ БУЛДЫРЫЛДЫ

ТР авыл хуҗалыгы һәм азык-төлек министры авыл хуҗалыгы продукциясе җитештерү-
челәргә киләсе елдагы чәчү кампаниясе өчен орлыкны бары тик ышанычлы тәэмин итү-
челәрдән генә сатып алырга киңәш итте, шулай ук оригиналь һәм элиталы орлык бәясе-
нең 40 проценты бюджеттан субсидияләнүен әйтте.

Татарстанда булдырылган «АгроСемЭксперт» программасы авыл хезмәтчәннәренә ор-
лыкның сатып алу өчен яраклы партиясен табарга яки орлыкны китерү буенча үз тәкъ-
димнәрен урнаштырырга ярдәм итәчәк.

Авыл хезмәтчәннәре программадан бушлай файдалана ала. Моның өчен ТР буенча Рос-
сельхозцентрның үз районыгыздагы бүлегенә мөрәҗәгать итәргә кирәк.

Р осгвардия хезмәткәрләре төзелеш бы-
товкасыннан урлашкан ирне тоткарлаган.

100 мең сумнан артык суммага милек 
урлашуда шикле ир-ат Казанның Мәскәү 
 районында тоткарланды. Хокук бозучының та-
бышы: электр инструментлары һәм эшчеләр-
нең шәхси әйберләре булып чыга.

Урлашу очрагы турында мәгълүмат җирле 
полиция бүлегенә төзелеш оешмасы вәкил-
ләреннән килә. Бытовкада калган әйберләр-
нең юкка чыгуын иртә белән эшкә чыккан 
төзүчеләр күрә. Әлеге җинаятьне кылуда кат-
нашкан кешенең шәхесен полиция хезмәт-
кәрләре бик тиз ачыклый. Җинаятьчеләр-
не эзләү бүлеге хезмәткәрләре элек тә хө-

кемгә тартылган хокук бозучының адресын 
хәбәр итә. 

Микрорайонны тикшерү вакытында 30 яшь-
лек ирне Гагарин урамында күреп тоткарлый-
лар. Урлашканын яшереп тормый теге, бы-
товкага тәрәзә аша эләгүен әйтә. Кыйммәт-
ле электр инструментлары һәм ноутбук алып 
чыгып киткән ул. Урланган милек соңрак бур-
ның фатирында табып алына. 

Хокук бозучы полициягә тапшырылды. Җи-
наять Кодексының 158нче «Урлау» маддәсе 
буенча җинаять эше кузгатылды.

Татарстан Росгвардия идарәсенең
матбугат хезмәте.

САК БУЛ

Карак эзен суытканчы...Киләсе елга юл иминлеге инспекторла-
рына заманча яңа формалар биреләчәк.

«ЮХИДИ хезмәткәрләре тиешле шарт-
ларда лаеклы хезмәт итәргә тиеш», – ди 
Россия эчке эшләр министрлыгының юл 
иминлеген саклау идарәсе җитәкчесенең 
беренче урынбасары, полиция генерал лей-
тенанты Владимир Швецов. Ул Татарстан 
полиция бүлекчәләре хезмәткәрләренә 39 
автомобиль тапшырды.

Әлеге машиналар куркынычсыз сыйфат-
лы автомобиль юллары федераль програм-
масы кысаларында бирелә. 2024 елга кадәр 
республиканың ЮХИДИ идарәсе транс-
порт чаралары белән тулысынча тәэмин 
ителәчәк. Әлеге машиналар заманча, зур 
куәт белән эшлиләр, сәгатенә 233 чакрым 
тизлек белән барырга сәләтле. 

– Тизлекне яхшы җыйса да, бу куып 
йөрергә ярый дигән сүз түгел, сез юлда 
йөрү кагыйдәләрен үтәргә, башкаларга 
үрнәк булырга тиешсез, – дип мөрәҗәгать 
итте Владимир Швецов ЮХИДИ хезмәт-
кәрләренә.

Әлеге тантаналы чарада катнашкан Та-
тарстан Премьер-министры Александр Пе-
сошин исә юлда йөрү куркынычсызлыгын 
саклауга Татарстан Президентының зур игъ-
тибар бирүен билгеләп узды. 

– Юлларда һәлакәтләр кими, һәлак бу-
лучы кешеләр саны азая. ЮХИДИ хезмәтк-
ләренә бирелгән машиналар юл иминлеген 
саклауда тагын да ярдәм итәчәк, – диде 
Алексей Песошин. 

Эльвира МОЗАФФАР.

ЮХИДИ хезмәткәрләренә 
39 машина бирелде


